
Shri Lalitambaparameshvarastutih

શ્રીલલિતામ્બાપરમેશ્વરસ્તુતિઃ

Document Information

Text title : lalitAmbAparameshvarastutiH

File name : lalitAmbAparameshvarastutiH.itx

Category : devii, sachchidAnanda-shivAbhinava-nRisiMhabhAratI, devI, shiva, dashamahAvidyA,

lalitA, panchadashI

Location : doc_devii

Author : Sachchidananda Shivabhinava Nrisimha Bharati Swamigal

Proofread by : PSA Easwaran psawaswaran at gmail.com

Latest update : December 27, 2022

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

February 3, 2023

sanskritdocuments.org



Shri Lalitambaparameshvarastutih

શ્રીલલિતામ્બાપરમેશ્વરસ્તુતિઃ

શ્રીગણેશાય નમઃ ।
ૐ ક એ ઈ લ હ્રીં   હ સ ક હ લ હ્રીં   સ ક લ હ્રીં   શ્રીં  ।
કલ્યાણશૈલધન્વા કરધૃતકુમ્ભાક્ષમાલિકામુદ્રઃ ।
કલયતુ મમ સન્તોષં કરિચર્મધરઃ કૃપાપયોરાશિઃ ॥ ૧॥
એકાત્મકત્વધિષણામેધયતીમીશજીવયોર્નમતામ્ ।
એકાન્તવાસલભ્યામેકાં પુણ્યાવલિં  નુમઃ શમ્ભોઃ ॥ ૨॥
ઈશોઽર્ધવપુર્યસ્યા ઈપ્સિતપઙ્ક્તિર્યદઙ્ઘ્રિનતસુલભા   ।
ઈકારરૂપિણીં તામીશ્વરપત્નીં  હૃદા સદા કલયે ॥ ૩॥
લભ્યન્તેઽખિલવિભવા લબ્ધાવસરૈર્યદીયમન્ત્રજપે ।
લક્ષ્મીગીર્વિનુતા   સા લક્ષ્યા ભૂયાન્મદીયચિત્તસ્ય ॥ ૪॥
હ્રીઙ્કારપદ્મભૃઙ્ગૌ   હ્રીઙ્કારાવૃત્તિશીલનરસુલભૌ  ।
હ્રીઙ્કારગિરિમૃગેન્દ્રૌ  હ્રીઙ્કારેણૈવ  ભાવયામિ શિવૌ ॥ ૫॥
હરતાદાશુ જડત્વં હરિદધિપારાધ્યપાદપાથોજઃ ।
હરિણાઙ્કકલિતચૂડો હૃતવર્ષ્માર્ધઃ કુલાદ્રિકન્યકયા ॥ ૬॥
સત્યં જ્ઞાનમિતીમે સકલામ્નાયા વદન્તિ યદ્રૂપમ્ ।
સદ્ગુરુમુખૈકવેદ્યાં સન્મતિદાં નૌમિ તાં પરામનિશમ્ ॥ ૭॥
કર્મભિરાત્માનુગણૈઃ કલિતામલભાવચિત્તકઞ્જાતૈઃ ।
કતિપયપુરુષવરેણ્યૈઃ કથમપિ બુદ્ધં નમામિ શશિમૌલિમ્ ॥ ૮॥
હતરિપુવર્ગૈઃ શાન્તૈર્હરિહયપદ્મોદ્ભવાદિપદવિમુખૈઃ ।
હંસકરૈઃ પરમાદ્યૈર્હસ્તામ્બુજપૂજિતં નમામિ હરમ્ ॥ ૯॥
લલિતાં કવિત્વસરણિં  લભતે મૂકોઽપિ યત્કૃપાલેશાત્ ।
લઙ્કેશાહિતવિનુતાં લમ્બોદરમાતરં નમસ્યામિ ॥ ૧૦॥

હ્રીઙ્કારગેહગૃહિણૌ  હ્રીઙ્કારપયઃપયોધિકલ્પતરૂ  ।
હ્રીઙ્કારવનમયૂરૌ  હ્રીઙ્કારશરીરિણૌ  શિવૌ વન્દે ॥ ૧૧॥
સમ્યઙ્નિરુધ્ય  ચેતઃ સકલાનિ નિગૃહ્ય કરણાનિ ।
સતતં યતિભિર્હૃદયે  સમાધિભાવ્યાં નમામિ લલિતામ્બામ્ ॥ ૧૨॥
કણભુક્કપિલારાધ્યઃ કથિતાધિકસૌખ્યદાનકૃતદીક્ષઃ ।
કરવિધૃતહરિણબાલઃ કલાભિવૃદ્‍ધ્યૈ મમાસ્તુ પરમેશઃ ॥ ૧૩॥
લલનાભિસ્ત્રિદશાનાં લલિતૈર્ગીતૈઃ સ્તુતાત્મચારિત્રામ્ ।
લસદલકભાલદેશાં લભ્યાં યોગૈર્નમામિ જગદમ્બામ્ ॥ ૧૪॥
હ્રીઙ્કારસૌધરાજૌ  હ્રીઙ્કારામ્ભોધિપૂર્ણસિતકિરણૌ  ।
હ્રીઙ્કારવાચ્યરૂપૌ  હ્રીન્નિષ્કુટકોકિલૌ  શિવૌ કલયે ॥ ૧૫॥
(શ્રીં)આદૌ યન્મનુવર્ણૈર્ઘટિતા રચિતા સ્તુતિર્યેયમ્ ।
સા લલિતા તામૂરીકુર્યાદવ્યાજકરુણાઙ્ગી  ॥ ૧૬॥
ઇતિ શ‍ૃઙ્ગેરિ  શ્રીજગદ્ગુરુ શ્રીસચ્ચિદાનન્દશિવાભિનવનૃસિંહ  -
ભારતીસ્વામિભિઃ વિરચિતા શ્રીલલિતામ્બાપરમેશ્વરસ્તુતિઃ સમ્પૂર્ણા ।

